
5. Мавќеи шахсияти омўзгор дар раванди таълими фанни 
мактабии таърих

Дар њама ваќту замон мавќеи омўзгор дар љомеа бузург буд. 
Бењуда нест, ки омўзгорро муњандиси рўњи одамизод мегўянд. 
Давру асрњо меоянду мераванд, аммо хидмати омўзгор адо 
намешавад. Рўз аз рўз, сол аз сол масъулиятталабу фарњанггузор 
мегардад. Марому маќоми зодагони марзу буми гуногунро мањз 
омўзгор ба занљири дурусту мувофиќ дароварда, ба љараёни 
орому осоишта њидоятманд мегардонад.

Чунин андеша, ки дар мактаби оянда барои омўзгор љое 
намемонад, нишони он аст, ки гўё дар “асри кайњон”, пешрафти 
илму техника, тараќќиёти воситањои электронию компютерии 
таълим инсон лозим намешавад. Дар асл бо рушду тараќќиёти 
љамъият наќши омўзгор бо таври рўзафзун зиёд мешавад. Бо 
гуфтањои Президенти кишвар Эмомалї Рањмон: “Мањз омўзгор 
барои инсон роњи донишу маърифатро мекушояд ва ба љањони 
ботинии шогирдон тухми аќлу хирад мемонад. Бар асари зањмати 
устодон боѓи маърифат ва љањони маънавии наврасону љавонон 
бор оварда, љомеа боз њам рушду камол меёбад”.

Аз ин љост, ки дар мактаби кунунї њамзамон назар ба таълим 
тарбия ањамияти калон дорад. Дар Консепсияи мактаби миллї, 
ки роњнамои асосии омўзгорон мебошад, ин нуќта низ ба таври 
махсус таъкид шудааст: “ Умдатарин вазифаи мактаб ба инсон 
рў овардан аст, ки дар мафњумњои таълиму тарбия, инкишофи 
малакаю мањорат, ќобилияту истеъдоди инсонї, ќобилияту 
фаъолият, сињативу саломатии ў, ташаккули шахс, муносиба-
ти инсон бо табиату љамъият, сарфарозии ў аз мављудияти худ 
таљассум меёбад”. Инак, он ки бунёди тарибияро дар мактаб 
фароњам меорад, омўзгор аст. 

Илова бар ин, омўзгор бояд шавќу њаваси шогирдонро ба 
омўзиши ин ё он фан бедор кунад ва ўро дар љустуљўву ковишњои 
дунёи илм роњнамо буда, бо њар як шогирд сўњбатњои инфиродї 
баргузор созад, хусусиятњои аќлониву рўњии ўро бо тамоми 
љузъиёташ омўзад. Инчунин њунару истеъдоди касбии хешро 
дар омўхтану омўзонидани фанни таълимї ба шогирдон бо 
таъсирбахштарин суханон эњдо намояд.

Дар ин бобат пайѓамбари ислом Муњаммад (с) дар яке аз 
њадисњо овардаанд: “Муаллим ва омўзгор бошед ва дарси шумо 
зам-замаи муњаббат бошад, дар таълими хеш душвор ва сахтгир 
набошед ва масъалаи таълимро бар мардум ноњамвор насозед, 
зеро муаллим ва омўзгорро, ки бо андозаи муњаббат таълим 
медињад, аз инсони душвор ва сахтгир баарзиштар аст”.

Ин аст, ки омўзгор бо дили нарму гарм ба сифати пошондаи 
тухми маърифату тарбияи маънавиёту нафосат ва хислатњои 
бењтарини инсонии шогирдони худ дар њаёти љомеа бояд тамоми 
нерўи аќлонии худро дар роњи таќвият бахшидан ба ќобилияти 
зењнии шогирдон бо дилбастагии пуркориву пухтакорї равона 
созад.

Бидуни ваљњ, аќидаи “нури аќл дониш аст”, имрўз њам 
маќоми аслии худро аз даст надодааст ва ё маќоми машњури 
“илм омўхтан дар хурдї – наќш бар санг гузоштан” ва амсоли ин 
пандњои судбахшро ба шогирдон бо мисолњои возењу рўшан ёдрас 
намудан боз њам моњияти бузургтар пайдо намудааст. Таљрибаи 
њаётї исбот мекунад, ки илми дар айёми наврасї гирифта то 
охири умр дар тафаккури инсон наќш ёфта, кас дар мавриди 
эњтиёљ аз он истифода мебарад. Аз ин лињоз, омўзгорро лозим 
меояд, ки донишомўзии мустањками шогирдонро ба эътибори 
махсус гирад, зеро хирад ва дониш зиннати шахс аст. Албатта, 
дар ин бобат кўшишу ѓайрати худи шогирдон зарур мебошад.

Бояд дар назар дошт, ки имрўз маќоми омўзгор дар раванди 
таълиму тарбия дигаргун шуда, ба дўши он вазифањои нави 
пурмасъулияти дигаре илова мешавад. Масалан, барои таъли-
ми фанни таърих дар мактабњои миёнаи тањсилоти њамагонии 
кишвар омўзгорони дорои тафаккури демократї, бо методологи-
яи гуманистии тамаддунасос хуб мусаллањ, дорои тањлили амиќи 
маќсаду вазифањои курси мактабии фанни таърих дар марњилаи 
кунунии љомеаи демократї ва мувофиќ ба њамин арзишњои 
мањорати педагогии омўзгор зарур аст. Ба таври дигар гўем, 
дарсњо аз фанни таърих ва дигар фанњои љомеашиносї љоест, 
ки дар он љо тафаккури демократии хонандагон ташаккул дода 
мешавад.

Дар љараёни таълим ва омўзиши фанни таърих аз як тараф 

дар байни омўзгор ва хонандагон, аз тарафи дигар дар байни худи 
хонандагон тарзи демократии муносибатњо арзи вуљуд мекунанд 
ва оњиста-оњиста ташаккул меёбанд. Ин муносибатњо пеш аз 
њама эњтироми байнињамдигарї ва њуќуќу озодии њар ду тарафро 
фаро мегирад. Дар њар масъалаи мавриди бањсу мулоњиза ќарор 
гирифта, омўзгор ва хонандагон њуќуќи фикру андешаи мустаќил 
ва дигарандешии худро доранд. Омўзгор нисбат ба андешаи 
хонанда тоќатпазир будани худро бояд нишон дињад. Хонанда 
низ бояд нисбат ба фикри устод ё њамсинфњои худ розї бошад ё 
набошад. Сарфи назар аз ин, омўзгор андеша ва шахсияти онњоро 
бояд эњтиром кунад. Гуногунаќидагї дар байни худи хонандагон 
низ бояд як њодисаи муќаррарї бошад ва ѓайра.

“Рушди минбаъдаи Љумњурии Тољикистон ба тарбияи шахси-
ятњои баланди ахлоќї, дунёи пурѓановати маънавї, фикру љисми 
солим, эњсоси баланди ватандўстї ва худогоњии миллї дошта, 
вобаста аст...”. Ин андешањои нињоят муњим, ки дар Консепсияи 
миллии тарбия омадааст, дар назди омўзгорон вазифањои нави 
тарбиявї мегузоранд. Дар воќеъ, дур шудан аз анъанањои миллии 
тарбия, тарки услуби тарбияи аслї ва аз пайи назарияњои бегона 
ва аз хориљ воридашуда рафтан боиси аз љињати рўњї заиф, 
бедониш ва сустиродаю манќурт ба воя расидани насли наврас 
мегардад.

Имрўз падару модар, омўзгорон ва умуман ањли љомеа ба 
шуур, њиссиёт ва рафтору амали љавонону наврасон бояд тавре 
таъсир расонанд, ки муносибати онњо бо худ, одамони атроф, 
њодисаю воќеањо таѓйир ёбад. Накўкорї, некхоњї, инсонпарварї, 
башардўстї ва дигар сифатњои ахлоќї шиори њаррўзаи зиндагї, 
кору амал, гуфтору кирдори онон бошанд. Њар як фард ин 
арзишњои умумибашариро дар натиљаи таъсири маќсаднок, 
дарозмуддат ва пайгирони омўзгорону волидон аз худ мекунанд. 
Аз ин рў, њоло ба дўши омўзгор вазифаи пурмасъули дигаре 
илова мешавад. Ў бояд ташкилотчии он гурўњи шогирдон 
бошад, ки омили асосии рафти тарбияи миллї бо назардошти 
ќимматњои умумибашарї гардаду дар айни замон шарики онњо 
дар муоширати педагогї бошад.

Аз рўи нишондодњои илми педагогика њамаи омилњои тарбия 

– оила, муњити зист, мактаб, таълими фанњои гуногун дар он, аз 
он љумла, таърихи халќи тољику таърихи умумї ва амсоли онњо 
хеле муњиманд, вале ба амал баровардани маќсаду вазифањои 
таълими миёнаи њамагонї асосан ба зимаи омўзгор вогузор 
карда шудааст. Барои њамин њам ў бояд дорои сифатњои баланди 
инсонї, педагогї ва шањрвандї бошад. Тарбиятгар худаш бояд 
тарбияёфта бошад. Шахсиятро танњо шахсияти комилан обу тоб 
ёфта тарбия карда метавонад. 

Профессор М. Лутфуллоев доир ба ин масъала навиштааст: 
“Љомеа ба муаллим бовар карда, насли наврасро ба ў месупорад 
ва худи ў њам наздаш вазифа мегузорад, ки дар талабањо сифатњои 
одамиро тарбия намояд. Вазифаи муќаддас ва шарафнок! Вале 
барои ин худи муаллимро лозим аст, ки ин сифатњоро доро, 
инсони рушду камоёфта бошад. Албатта, муаллим на фаришта 
аст ва на малак. Ў пеш аз њама инсони заминист. Инсоне, ки 
барои ѓановати маънавї, ахлоќи њамидаи инсонї, рафтори шо-
иста, хулќу одоб, њаќќу њаќнигорї, шарафу шарафнокї, некию 
некбинї, њимматбаландї, хоксорию фурўтанї, покию покизагї, 
ростию парњезкорї, шарму њаё, эътиќод, дўстию рафоќат, њурмати 
худу дигарон, дўст доштани зиндагї арзише дорад”.

Ѓайр аз ин хислатњои шахсии омўзгор, боз сифатњои 
зерини ўро номбар кардан равост: мењнатдўстї, муташаккилї, 
боинтизомї, вазифашиносї, рањмдилї, њаќќоният, серталабї, 
зиракї, хайрхоњї, боварї ба хонанда, оштинопазир будан ба 
беадолатї, дорои рафтори намунавї ва ѓайра. Яъне, омўзгор 
барои хонанда симои ибратбахш аст. Ягона шахсест, ки шогирдон 
ба ў боварии комил доранд, ягона шахсест, ки њам аз љињати 
донишу љањонбинї, њам аз љињати рафтору ахлоќ ва њам аз љињати 
мањорати педагогї ба ў монанд шудан мехоњад. 

Бо гуфтаи олимони соњаи педагогика мањорати педагогї 
модарзод набуда, хосияти танњо одамони боистеъдод нест. 
Барои устоди касби омўзгорї шудан як ќатор хусусиятњоеро, ки 
барои касби муаллимї лозим аст, бояд дар худ парвариш кард, 
бояд мунтазам мењнат карду нисбати раванди таълиму тарбия 
эљодкорона рафтор кард, аз таљрибаи пешќадами омўзгорони 
њаќиќї истифода бурд ва ѓайра. Барои соњиб шудан ба мањорати 

баланди педагогї моњияти фанни таълимии худро љуќур ва 
ба дараљаи баланди талаботи замонавї донистан, бо усулњои 
бењтарини замонавии таълиму тарбия мусаллањ будан, дараљаи 
донишу фањмиши хонандагон, завќу њавас, хусусиятњои рафтору 
кирдор ва ќобилияти њар як аъзои онро дониста, шакл ва усулњои 
кори таълиму тарбиявии мувофиќро истифода бурда тавонистан 
лозим аст.

 Ба хонандагон масъалањои мураккабро фањмо ва равшан 
карда нишон додан ва шарњи воќеањою њодисањое, ки ба 
ташаккулёфтани љањонбинию љањонфањмии бача таъсир 
мерасонад, шарт ва зарур аст. Мушоњида ва тањлил карда 
тавонистани муаммоњои раванди таълиму тарбия, ба ањли 
хонандагон роњбарї намуда, ќувваи онњоро муташаккилона 
ба иљрои вазифањои муњим равона карда тавонистан, корро ба 
наќша дароварда, иљрои онро назорат кардан ва ба натиљањои он 
бањои њаќќонї додан, дар њалли масъалањои ташкилї эљодкор ва 
ўњдабаро будан, дар ягон соња, ба мисли техника, санъат, варзиш 
ва ѓайра мањорати махсус доштан, дар синф бо кадом овоз сухан 
кардан, чї гуна муносибат ва њаракат кардан раво аст ва ѓайра 
вазифаи омўзгор аст.

Ѓайр аз ин, боз талаботњои асосии зерин ба дўши омўзгор 
гузошта мешавад: доштани љањонбинии васеъ, азхуд кардани 
технологияи мењнати омўзгорї, донистани њунару малакањои 
ташкилотчигї, соњиби одоби педагогї будан, технологияи 
муоширатро хуб донистан, њунари баланди сухангўиро доштан, 
шавќу њаваси калон доштан ба илм – омўзгорї, дўст доштани 
касби худу кўдакони синну соли мактабї, дар кори худ исти-
фода бурда тавонистани компютеру дигар воситањои ахбороти 
электронї, саъю кўшиши доимї бањри такмили донишу њунару 
малакањои касбии худ, берун аз љомеаи ришвахўрї буда, ќонунњои 
ќабулшудаи соњаи маорифро риоя намудан ва ѓайра.

Пўшида нест, ки дар байни омўзгорон баъзан нафароне ёфт 
мешаванд, ки аз рўи хислатњои шахсї, рафтору кирдори ношоиста 
ва ѓайра нишонањои манфии шахсияти худ, на ин ки ба унвони 
“устод”, балки умуман барои касби омўзгорї сазовор нестанд. 
Онњоро шояд шогирдон бо маќсади масхара кардан “устод” 

меноманд. Аз ин рў, барои омўзгори њаќиќию устоди касби худ 
шудан шарт ва зарур аст, ки пеш аз њама сифатњои волои инсонї, 
маданияти педагогї, ахлоќи њамида, серталабї, нексириштї 
ва амсоли инњоро омўзгор доро бошад. Онњое, ки дар дилашон 
сифатњои бењтарини инсонї, нармиву гармї, мењру муњаббат, 
хоњиши њаќиќатљўию адолатпарастї доранд, дар байни шогирдон 
майлу раѓбат пайдо мекунанд. Садоќати комил ба Ватани худ, ба 
миллати худ, садоќати комил ба анъанањои волои маънавиёти 
наслњои гузашта, ба дини ислом ва ѓайра - ин њам заминае 
мебошад, ки омўзгор сазовори њурмату эътибори шогирдон 
мешаваду роњнамои онњо дар азбарнамудани дастовардњои илму 
маърифат шуда, дар интихоби роњи ояндаи њаёташон сањми 
бузурге гузошта метавонанд.

Хулоса, мањорати педагогї љамъбасти сифатњои шахсї, до-
ниш, мањорат ва малакањои омўзгор мебошад, ки дар як солу ду 
сол њаргиз ташаккул намеёбад, балки дар натиљаи фаъолияти 
мунтазам, дар давоми 5-10 сол (баъзан аз ин њам бештар, ќариб 
дар тўли тамоми солњои корї) зина ба зина мустањкам мешавад. 
Мутаассифона, дар мо ваќтњои охир, анъана шудааст, ки бисёре 
аз донишљўёни мактабњои олї нисбати омўзгорони худ “устод” 
гуфта мурољиат мекунанду синну сол, собиќаи корї, донишу 
мањоратро ба инобат нагирифта, ба ў чунин “мартабаи баланд”-
ро медињанд (бештар барои ширин кардани худу хушомадгўї). 
Дар асл мафњуми “устод” ба омўзгори олимартаба, мўътабар, 
мутахассиси номии ягон соњаи илму маърифат тааллуќ дорад. Ба 
ин унвони баланд омўзгоре сазовор шуда метавонад, ки камаш 
10 сол собиќаи кории илмї-педагогї дошта, дорои тайёрии 
зарурии илмї-назариявї мебошад ва чандин маќолањои илмию, 
китобњои дарсї аз чоп бароварда, шахсан дар омодагии кадрњои 
илмї-педагогї сањм гузошта, њатто дорандаи мактаби илмии 
худ мебошад. Омўзгори навкорро, ки 1-2 сол пеш донишгоњро 
хатм намудааст “устод” номидан иштибоњ асту ба беќадрии ин 
мафњуми муќаддас оварда мерасонад. 

Чї тавре, ки аз гуфтањои боло бар меояд, њар касе, ки пешаи 
омўзгориро интихоб менамояд, масъулияти бузургеро дар 
бобати таълиму тарбияи насли наврас ба дўш дорад. Њамчунин 

ў љавобгўи сатњи омодагии касбии худ аст. Дар илми педагогї 
то ба њол масъулияти мукаммал мављуд нест, ки калиди асосиро 
ба дараљаи касбияти омўзгор пайдо намуда бошад. Мо то имрўз 
маълумотњои људогонаро дар ихтиёр дорему халос.

Ба сифати намуна наќшаи зеринро дида мебароем, ки 
хусусиятњову малакањои касбї ва фардии инкишофи омўзгори 
фанни таърихро дар бар мегирад, ки омили асосии самаранокии 
фаъолияти ў мебошад:

I.Ўњдадории ахборї (информатсионї):

1.	 Дар асоси методологияи гуманистии тамаддунасос 
мусаллањ будан бо донишњои мустањкам оиди фанњои 
таъриху дигар бахшњои љомеашиносї, шинос будан бо 
мазмуни сарчашмањои асосии таърихї ва усулњои илмї-
тадќиќотї дар соњаи касби худ.

2.	 Дарки асосњои психологї –педагогию услубии 
ќонуниятњои раванди донишомўзии хонандагон њангоми 
таълими фанни таърих.

3.	 Тасаввуроти дуруст доштан нисбат ба асосњои психологї-
педагогї ва услубии тарзи баёни шаклњои гуногуни 
ахбороти илмї.

4.	 Оид ба љињатњои фарќкунандаи мазмуни илмии фанни 
таърих аз курси мактабии таълими фанни таърих 
тасаввуроти мукаммал пайдо намудан.

5.	 Њангоми таълими фанни таърих мањорати 
сафарбарнамоии хонандагонро бањри азхуднамоии 
маводи таълимї доштан ва ба вуљуд овардани боварии 
онњо, њаќќонияти њодисањою воќеањои гузашта.

6.	 Интихоби усулњои самаранок, ки бањри азхудкунии 
маводи таълимї аз рўи пайдарњамии муайяни мантиќї 
равона карда шудааст (бо ёрии наќшањою љадвалњои 
дахлдор).

7.	 Мусаллањ будан бо малакаю њунари истифодабарии 
услуби усулњои гуногуни таълиму тарбия (алалхусус 
шинос будан бо усулњои фаъоли навбаромад).

8.	 Њангоми баёни мавзўи нав дорои њунари ташкили робитаи 

дутарафаи байни худ ва хонандагони синф будан.
9.	 Бо њунари баланди баёни шифоњии самараноки маводи 

таълимї мусаллањ будан.
10.	Доштани њунари истифодабарии асбобњои гуногуни 

техникию электронї.
11.	Маводи фанни таърихи мактабиро дар барномаи 

таълимї љой намуда, мањорати истифодабарии барномаи 
таълимиро доштан.

II.Ўњдадории инкишофдињанда:

1.	 Тасаввуроти мукаммал доштан оиди асосњои психологї-
педагогї ва услубии инкишофи мањорати амалии 
хонандагони синну соли мухталиф.

2.	 Дорои фањмиши мантиќї будан барои шарњи маводи 
таърихї.

3.	 Аз ўњдаи муќоиса намудани њодисањои таърихї 
баромада, муайян намудани моњияту љињатњои асосиву 
дувуминдараља, хулоса баровардан аз рўи мазмуни 
саволњои алоњида ва умуман мазмуни мавзўъ, бобњои 
мухталифи маводи барномавї.

4.	 Мазмуни маводи таълимиро бо истифодабарии услубњои 
анъанавию фаъоли замонавї баён намудану самаранокии 
таърихомўзии хонандагонро баланд бардоштан.

5.	 Фаъолнок гардонидани тарзњои гуногуни амалиёти 
таълимии хонандагон њангоми ташкили тамоми 
марњилањои раванди таърихомўзї.

6.	 Услубу усулњои кори илмї-тадќиќотии фанни таърихро 
дигаргун намуда, онњоро дар рафти таълими фанни 
таърих истифода бурда тавонистан, тањлили сарчашмањои 
гуногун, ташкили љамъоварии харитаю дигар маводњои 
зарурї дар рафти омўзиши таърихи кишвари худ ва 
ѓайрањо.

III. Ўњдадории роњбаладї:

1.	 Бедор намудани шавќу њаваси хонандагон нисбат ба 
фанни таърих ва дигар илмњои љомеашиносї.

2.	 Ба назар гирифтани манфиату майлу раѓбати шогирдони 
худ бо маќсади омодагии онњо ба касбинтихобкунї.

3.	 Тарбияи мењнатдўстии хонандагон дар рўњияи њурмату 
эњтиром нисбати ањли мењнат.

4.	 Тарбияи муносибати мусбии хонандагон нисбати 
мафњуми “корнамої” ва бедор намудани орзую њаваси 
онњо дар оянда барои мењнати софдилона бањри ободии 
Ватан. 

5.	 Ба вуљуд овардани фањмиши гуманистии тамаддунасоси 
хонандагон дар рафти омўзиши фанни таърих.

6.	 Тарбияи шавќу њаваси хонандагон нисбат ба мунтазам 
шиносоии онњо бо навигарињои њаёти сиёсї, иќтисодї, 
иљтимої ва мадании таърихи олами кунунї (омодагї 
барои тайёрнамоии баромадњои ахбороти сиёсї ва 
тањлили маводњои мубрами васоити ахбори умум).

7.	 Ташаккули рафтор ва кирдори шогирдони худ аз рўи 
нишондодњои ахлоќию этикии иљтимої.

8.	 Инкишофи ќобилияти дарки зебої ва зебоипарстии 
хонандагон.

IV. Ўњдадории сафарбарсозї:

1.	 Асосњои илмии ташкили мењнати фикриро хуб дониста, 
бо талаботњои гигиении ба он муттаалиќ шинос будан.

2.	 Њар як хонандаи худро њаматарафа хуб шинохта, оиди 
хислатњои шахсии ў тасаввуроти мукаммал доштан.

3.	 Воќиф будан аз алоќамандии дохилифаннї ва байнифаннї 
ва истифодаи донишњои ба амаловарда барои дарки 
таърихи муосир.

4.	 Фаъолияти эљодкорона ва мустаќилонаи хонандагонро 
дар њар як раванди таълим мушоњида намуда, наќши 
роњбарикунандаи омўзгорро дар он ќайд кардан.

5.	 Оммафањм карда тавонистани маводи барномавии 
фанни таърих, бо маќсади дастрас будани таълим равшан 
намудани масъалањои душворфањм.

6.	 Барои њалли вазифањои донишомўзии амалї ва ташаккули 
њунару малакаи таљрибавии хонандагон истифода кардан 
аз кори мустаќилонаи онњо.

7.	 Ба роњ мондани алоќамандкунии маводи таълимї бо 
фанњои дигар ва замони њозира аз љониби хонандагон.

8.	 Сафарбар намудани шогирдон барои донишомўзї 
тариќи технологияи замонавї ва ривољу равнаќ додани 
њунару малакаи амалии онњо. 

9.	 Истифодаи донишњои назариявї ва малакањои амалии 
хонандагон   дар корњои беруназсинфии онњо ва роњнамун 
сохтани онњо њамчун ташвиќотчиёни асосњои илми 
таърих дар байни њаммактабиёну ањолии муњити зист.

V.Ўњдадории ташкили фаъолияти педагогї:

1.	 Оиди фанни таълимї дониши мукаммалу васеъ доштан, 
бо назардошти хусусиятњои синнусолии хонандагон.

2.	 Аз сари нав дида баромадану такмил намудани маводи 
барномавии таълимї.

3.	 Бо мањорати баланд тартиб додани наќшаи таќвимии 
таълими даврањои мухталифи таърих, наќшаи тарбиявии 
роњбари синф ва наќшаи такмили ихтисоси худ.

4.	 Роњњои самараноки тартибдињии наќша-конспекти 
дарсњои хелњои гуногунро бо тамоми ќоидаю ќонунаш 
пайдо намуда, зарурияти ин амалро дар раванди омодагии 
омўзгор дар њалли маќсаду вазифањои дарси таърих хуб 
дарк кардан.

5.	 Истифодаи маќсадноки наќша-конспекти соати тарбиявї 
ва дигар чорабинињои беруназсинфї дар ташкили кори 
таълимї-тарбиявї.

6.	 Ба барнома ворид намудани фаъолияти хонандагони 
синну соли гуногун њангоми дарсу иљрои вазифаи хонагї, 
тартиб дода тавонистани тестњо барои санљиши дониши 
хонандагон.

7.	 Ба наќша даровардани фаъолияту таљњизонидани утоќи 
таърих ва гўшаи синфию осорхонаи умумии мактабї 
ва дигар лавњањои айёние, ки ба масъалањои таърихи 
гузаштаю њозира бахшида шудаанд.

8.	 Давра ба давра ба наќша гирифтани фаъолияти илмї-
методї ва баланд бардоштани дараљаи касбии худ.

VI.Ўњдадории муоширатї:

1.	 Шинос будан бо Консепсияи миллии тарбия ва иљро 
намудати тамоми шартњои он.

2.	 Ташфиќу тарѓиб намудани Ќонуни Љумњурии Тољикистон 
“Оид ба баланд бардоштани масъулияти падару модарон 
дар тарбияи фарзандон”. 

3.	 Мусаллањ будан бо мањарату малакаи муошират бо 
хонандагон, тасаввуроти хуб доштан оиди хусусиятњои 
ба худ хоси гурўњи  синф ва хонандагони људогона.

4.	 Пайдо намудани муносибати мувофиќ бо хонандагон, 
барќарор намудани рабитаи дуљониба (бо ањли синф, бо 
намояндагони маъмурияти мактаб ва падару модарон).

5.	 Аз ўњдаи кори ташвиќотии байни гурўњи мактабу ањолии 
муњити зист баромадан, малакаю мањорати доир ба 
масъалањои мубрами таълиму тарбия баромад кардан, 
дар матбуоти даврї маќолаю гузоришњои мубрам 
пешнињод намудан.

VII.  Ўњдадории ташкилї:

1.	 Аз ўњдаи ташкили шаклњои гуногуни раванди таълиму 
тарбия баромадан.

2.	 Аз байни онњо ќобилияти интихоб намудани чорабиние, 
ки мувофиќи вазифањои таълимию тарбиявии дорои 
лањзањои мушаххаси педагогию услубї буда, мебошад.

3.	 Ташкил намудану дар амал иљро намудани шаклњои 
мухталифи дарсњою машѓулиятњои беруназсинфї.

4.	 Муттањид намудани коллективи хонандагони як синф ва 
ташкили фаъолияти љамъиятии онњо.

5.	 Мењнати таълимии худ ва хонандагонро ташкил намудан.
6.	 Гурўњи хонандагони бо лаёќатро барои инштирок дар 

мањфилњои мактабї интихоб намуда, шавќу њаваси 
онњоро дар кори илмї-тадќиќотї оид ба масъалањои 
мубрами илми таърих бедор намудан. 

7.	 Фаъолияти синфхонаи  таърих, гўшаи таърихї, осорхо-
наи мактабиро ташкил намуда, хонандагонро ба ин кор 
љалб намудан. 



68

8.	 Ба наќша гирифта, фаъолияти таълимї-тарбиявии 
роњбарии синфро  бар ўњда гирифтан.

VIII. Ўњдадории илмї-тадќиќотї:

1.	 Омўзиш ва љамъоварї намудани маводи илмї аз рўи 
осори классикон, осори умумии педагогї ва махсус оид ба 
услуби фанни таърих, асноди таърихї-педагогї, рўзнома 
ва маљаллањои педагогї, дастуру тавсияњои методї.

2.	 Тартиб дода тавонистани фењристи адабиёт, тартиби 
иќтибосоварї (наќли айнани андешањо, ки дар сарчашма 
мављуданд).

3.	 Малака ва њунари навиштани сарсухану (мубрамияти 
мавзўъ, маќсад ва вазифањои кори тадќиќотї, тањлили 
сарчашмаю адабиёт), хулосаи кор (кадом масъалањо бо 
андозаи кофї омўхта шудаанд, кадом масъалањо дар 
гирдоби бањсњои илмї ќарор доранд ва кадом масъалањо 
дар оянда бояд њаллу фасли худро ёбанд), тартиб додани 
рўйхати сарчашма ва адабиёти истифодашударо доро 
будан.

4.	 Бо усулњои мушоњида намудану омўзиши таљрибаи 
педагогї мусаллањ будан (усулњои мушоњида, сўњбат, 
пурсишнома ва ѓайрањо).

5.	 Омўзиши мањсули фаъолият ва мењнати хонандагон 
ва омўзгорон, асноди педагогї (кори хаттї, рўзномаи 
хонандагон, наќшаи таќвимї, наќша-конспекти дарс, 
журнали синф, наќшаи умумии тарбиявии мактаб, 
њисоботњои Шўрои методии фаннї ва ѓайрањо).

6.	 Иљрои тадќиќоти на он ќадар душвори услубї (бо 
маќсади омўзиши алоќаи сабабу натиљагирї дар 
зуњуроти педагогї ва озмоиши услубу усулњои фаъоли 
навбаромад).

7.	 Ташкили озмоиши раванди таълиму тарбия (бо маќсади 
тасдиќкунандаи вазъи њаќиќї ё таѓйирдињандаи шаклу 
мазмуни омўзиш).

8.	 Истифода бурда тавонистани маводи оморї, ки дар асоси 
он тамоюл ва натиљањои омўзиши фаннї, зуњуроти он ва 
дигар хусусиятњо муайян карда мешаванд.

9.	 Аз ўњдаи омўзиши таљрибаи пешќадами омўзгорони 
фанни таърих баромадан, тарзу усули кори таълимї-
тарбиявии онњоро бо маќсади ташкили ихтисоси касбии 
худ  эљодкорона истифода бурдан.

10.	Баромад кардан бо маърўзаю маќолањои илмї-методї 
дар конференсияњою матбуоти даврї, иштирок намудан 
дар тањияи барномањо, китобњои дарсї ва дастурамалњои 
методї.

Њамин тавр, ташаккул додани шахсияти нав, ки њамсафару 
њамрадифи замон бошад, дар шароити кунунї аз муњимтарин 
масъалаи тарбиявї ва маърифатї ба њисоб меравад. Зеро дар 
ин замон, ки љумњурии мо соњибистиќлол шуда, маќсади барпо 
намудани љомеаи демократї дорад, дар пешрафти илму маориф 
бояд њар як омўзгори насли наврас наќши амиќи худро гузорад. 
Афзалияти илму донишро ба ањли љомеа ташвиќу тарѓиб намуда, 
аз рўи фазилат аз донишу мањорати љадиди муосир бархўрдор 
буда, љавобгўи сатњи омодагии касбии худ бошад.

Дар љараёни таълими миёнаи њамагонї омўзиши фанни 
таърих насли наврасро бо њам муттањид намуда, барои он ки 
мардуми тољик ба миллати комил табдил ёбад, замина омода 
месозад, шуури таърихии онњоро баланд мебардорад, ба сўи 
худшиносии маънавї ва худогоњї бурда, њар гуна таассуб, аз он 
љумла таассуби сиёсиву њизбї ва диниро пешгирї менамояд.

Таърих гувоњї медињад, ки инсон бояд дар њолатњои гуногун 
инсон бимонад. Сифатњои инсонии худро њамеша такмил дињад. 
Номи инсонро баланд донад. Омўзгорон дар ин худшиносиву 
худтакмилдињї бояд барои шогирдон намунаи ибрат бошанд. 

Касбномаи омўзгори фанни таърих, ки дар боло оварда 
шудааст, аз вазифањои ихтисосии ў ба миён меоянду бо таври 
мухтасар ба чунин хусусиятњои фаъолияти психологї, педагогї 
ва методии ў вобастагии зич доранд:

1)	 бо хонанда њамчун бо инсон, бо шахсият эњтиром гузоред;
2)	 доимо дар љустуљўи имкониятњои худинкишофдињї ва 

худкомилсозї бошед;
3)	 ба хонанда донишро ба шакле дињед, ки ў хоњад ва 

тавонад онро фаро гирад;

4)	 мунтазам такя бар фаъолияти мустаќилонаи хонанда 
кунед;

5)	 таълиму тарбияро баробар иљро намоед ва дар баъзе 
мавридњо тарбия њатто дар љои аввал бояд бошад;

6)	 ба ташаккули њунару малакаи эљодкоронаи хонандагон 
эътибори љиддї дињед;

7)	 дар кори таълимї-тарбиявии беруназсинфї иштирок 
карда, ташкилотчии ваќтгузаронии фоидабахши 
хонандагон бошед;

8)	 иштирокчии фаъоли Шўрои методии фаннї буда, услубу 
усулњои илмї-тадќиќотиро дар соњаи ихтисоси худ азхуд 
намоед.

Чунин омўзгорони навкори фанни таърих, ки ин дастурњоро 
њамчун роњнамои ибтидої дар таљрибаи кории худ истифода 
мебаранд, ќодиранд маќсад ва вазифањои иљтимоии дар назди 
мактаб ва ин фанни таълимї гузошташударо сарбаландона иљро 
намуда, шогирдонро барои кору зиндагї дар давлати демократї 
ва љомеаи шањрвандї тайёр намоянд.

